
Shlokas to be Recited during Study of Shrimad RamayanaM

ஶ்ரீமத்³ராமாயணபட²நோபக்ரமோபஸம்ஹாரக்ரம: வைஷ்ணவ

(Dhyana Shloka to be recited before the commencement of Parayanam)

॥ வைஷ்ணவஸம்ப்ரதா³ய: ॥
ஶ்ரீ:

ஶ்ரீமதே ராமாநுஜாய நம:
ஶ்ரீமதே நிக³மாந்தமஹாதே³ஶிகாய நம:
॥வைஷ்ணவாநாம்ஶ்ரீமத்³ராமாயணபட²நோபக்ரமேஅநுஸந்தே⁴யா:த்⁴யாநஶ்லோகா:
॥

॥ ஶ்ரீ: ॥
ராமாநுஜ த³யாபாத்ரம் ஜ்ஞாநவைராக்³ய பூ⁴ஷணம் ।
ஶ்ரீமத்³வேங்கடநாதா²ர்யம் வந்தே³ வேதா³ந்ததே³ஶிகம் ॥ 1॥
லக்ஷ்மீநாத²ஸமாரம்பா⁴ம் நாத²யாமுநமத்⁴யமாம் ।
அஸ்மதா³சார்யபர்யந்தாம் வந்தே³கு³ருபரம்பராம் ॥ 2॥
யோ நித்யமச்யுதபதா³ம்பு³ஜயுக்³மருக்ம

வ்யாமோஹதஸ்ததி³தராணி த்ரு’ணாயமேநே ।
அஸ்மத்³கு³ரோர்ப⁴க³வதோஸ்ய த³யைகஸிந்தோ: ⁴

ராமாநுஜஸ்ய சரணௌ ஶரணம் ப்ரபத்³யே ॥ 3॥
மாதா பிதா யுவதயஸ்தநயா விபூ⁴தி:
ஸர்வம் யதே³வ நியமேந மத³ந்வயாநாம் ।

ஆத்³யஸ்ய ந:குலபதேர்வகுளாபி⁴ராமம்
ஶ்ரீமத் தத³ங்க்⁴ரியுக³ளம் ப்ரணமாமி மூர்த்⁴நா ॥ 4॥

பூ⁴தம் ஸரஶ்ச மஹதா³ஹ்வய ப⁴ட்டநாத²
ஶ்ரீப⁴க்திஸார குலஶேக²ர யோகி³வாஹாந் ।

ப⁴க்தாங்க்⁴ரிரேணு பரகால யதீந்த்³ர மிஶ்ராந்
ஶ்ரீமத் பராங்குஶமுநிம் ப்ரணதோஸ்மிநித்யம் ॥ 5॥

பிதாமஹஸ்யாபி பிதாமஹாய
ப்ராசேதஸாதே³ஶ ப²லப்ரதா³ய ।

ஶ்ரீபா⁴ஷ்யகாரோத்தம தே³ஶிகாய
ஶ்ரீஶைல பூர்ணாய நமோ நமஸ்தே ॥ 6॥

ஶுக்லாம்ப³ரத⁴ரம் விஷ்ணும் ஶஶிவர்ணம் சதுர்பு⁴ஜம் ।
ப்ரஸந்நவத³நம் த்⁴யாயேத் ஸர்வவிக்⁴நோபஶாந்தயே ॥ 7॥
யஸ்ய த்³விரத³வக்த்ராத்³யா: பாரிஷத்³யா: பர: ஶதம் ।
விக்⁴நம் நிக்⁴நந்தி ஸததம் விஷ்வக்ஸேநம் தமாஶ்ரயே ॥ 8॥
ஜ்ஞாநாநந்த³மயம் தே³வம் நிர்மலஸ்ப²டிகாக்ரு’திம் ।
ஆதா⁴ரம் ஸர்வவித்³யாநாம் ஹயக்³ரீவமுபாஸ்மஹே ॥ 9॥
கூஜந்தம் ராமராமேதி மது⁴ரம் மது⁴ராக்ஷரம் ।
ஆருஹ்ய கவிதாஶாகா²ம் வந்தே³ வால்மீகிகோகிலம் ॥ 10॥
வால்மீகேர்முநிஸிம்ஹஸ்ய கவிதாவநசாரிண: ।
ஶ‍்ரு’ண்வந் ராமகதா²நாத³ம் கோ ந யாதி பராம் க³திம் ॥ 11॥
ய: பிப³ந் ஸததம் ராமசரிதாம்ரு’தஸாக³ரம் ।
அத்ரு’ப்தஸ்தம் முநிம் வந்தே³ ப்ராசேதஸமகல்மஷம் ॥ 12॥
கோ³ஷ்பதீ³க்ரு’தவாராஶிம் மஶகீக்ரு’தராக்ஷஸம் ।
ராமாயணமஹாமாலாரத்நம் வந்தே³ऽநிலாத்மஜம் ॥ 13॥
(ஹநுமாந் அஞ்ஜநாஸூநு: வாயுபுத்ரோ மஹாப³ல: ।
ராமேஷ்ட: ப²ல்கு³நஸக:² பிங்கா³க்ஷோऽமிதவிக்ரம: ॥
உத³தி⁴க்ரமநஶ் சைவ ஸீதாஶோக விநாஶக:
லக்ஷ்மண ப்ராநதா³தாஶ்ச த³ஶக்³ரீவஸ்ய த³ர்பஹா ॥)

அஞ்ஜநாநந்த³நம் வீரம் ஜாநகீஶோகநாஶநம் ।
கபீஶமக்ஷஹந்தாரம் வந்தே³லங்காப⁴யங்கரம் ॥ 14॥
மநோஜவம் மாருததுல்யவேக³ம் ஜிதேந்த்³ரியம் பு³த்³தி⁴மதாம் வரிஷ்ட²ம் ।
வாதாத்மஜம் வாநரயூத²முக்²யம் ஶ்ரீராமதூ³தம் ஶிரஸா நமாமி ॥ 15॥
உல்லங்க்⁴ய ஸிந்தோ:⁴ ஸலிலம் ஸலீலம்

ய: ஶோகவஹ்நிம் ஜநகாத்மஜாயா: ।

ஆதா³ய தேநைவ த³தா³ஹ லங்காம்
நமாமி தம் ப்ராஞ்ஜலிராஞ்ஜநேயம் ॥ 16॥

ஆஞ்ஜநேயமதிபாடலாநநம் காஞ்சநாத்³ரிகமநீயவிக்³ரஹம் ।
பாரிஜாததருமூலவாஸிநம் பா⁴வயாமி பவமாநநந்த³நம் ॥ 17॥
யத்ர யத்ர ரகு⁴நாத² கீர்தநம் தத்ர தத்ர க்ரு’தமஸ்தகாஞ்ஜலிம் ।
பா³ஷ்பவாரிபரிபூர்ணலோசநம் மாருதிம் நமத ராக்ஷஸாந்தகம் ॥ 18॥
வேத³வேத்³யே பரே பும்ஸி ஜாதே த³ஶரதா²த்மஜே ।
வேத:³ ப்ராசேதஸாதா³ஸீத் ஸாக்ஷாத்³ராமாயணாத்மநா ॥ 19॥
சரிதம் ரகு⁴நாத²ஸ்ய ஶதகோடிப்ரவிஸ்தரம் ।
ஏகைகமக்ஷரம் ப்ரோக்தம் மஹாபாதகநாஶநம் ॥ 20॥
ஶ‍்ரு’ண்வந் ராமாயணம் ப⁴க்த்யா ய: பாத³ம் பத³மேவ வா ।
ஸ யாதி ப்³ரஹ்மண:ஸ்தா²நம் ப்³ரஹ்மணா பூஜ்யதே ஸதா³ ॥ 21॥
வால்மீகி கி³ரி ஸம்பூ⁴தா ராமஸாக³ரகா³மிநீ ।
புநாது பு⁴வநம் புண்யா ராமாயண மஹாநதீ³ ॥ 22॥
ஶ்லோகஸாரஸமாகீர்ணம் ஸர்க³கல்லோலஸங்குலம் ।
காண்ட³க்³ராஹமஹாமீநம் வந்தே³ ராமாயணார்ணவம் ॥ 23॥
ய: கர்ணாஞ்ஜலி ஸம்புடைரஹரஹ:ஸம்யக் பிப³த்யாத³ராத்

வால்மீகேர்வத³நாரவிந்த³க³லிதம் ராமாயணாக்²யம் மது⁴ ।
ஜந்மவ்யாதி⁴ஜராவிபத்திமரணைரத்யந்தஸோபத்³ரவம்

ஸம்ஸாரம் ஸ விஹாய க³ச்ச²தி புமாந் விஷ்ணோ: பத³ம் ஶாஶ்வதம் ॥ 24॥
தது³பக³தஸமாஸஸந்தி⁴யோக³ம்

ஸமமது⁴ரோபநதார்த²வாக்யப³த்³க⁴ம் ।
ரகு⁴வரசரிதம் முநிப்ரணீதம்

த³ஶஶிரஸஶ்ச வத⁴ம் நிஶாமயத்⁴வம் ॥ 25॥
ஶ்ரீராக⁴வம் த³ஶரதா²த்மஜமப்ரமேயம்

ஸீதாபதிம் ரகு⁴குலாந்வயரத்நதீ³பம் ।
ஆஜாநுபா³ஹுமரவிந்த³த³லாயதாக்ஷம்

ராமம் நிஶாசரவிநாஶகரம் நமாமி ॥ 26॥

வைதே³ஹீ ஸஹிதம் ஸுரத்³ருமதலே ஹைமே மஹாமண்ட³பே
மத்⁴யேபுஷ்பகமாஸநே மணிமயே வீராஸநே ஸுஸ்தி²தம் ।

அக்³ரே வாசயதி ப்ரப⁴ஞ்ஜநஸுதே தத்த்வம் முநிப்⁴ய: பரம்
வ்யாக்²யாந்தம் ப⁴ரதாதி³பி: ⁴ பரிவ்ரு’தம் ராமம் ப⁴ஜே ஶ்யாமலம் ॥ 27॥

(வாமே பூ⁴மிஸுதா புரஶ்ச ஹநுமாந் பஶ்சாத் ஸுமித்ராஸுத:
ஶத்ருக்⁴நோ ப⁴ரதஶ்ச பார்ஶ்வத³லயோ: வாய்வாதி³கோணேஷு ச ।

ஸுக்³ரீவஶ்ச விபீ⁴ஷணஶ்ச யுவராட் தாராஸுதோ ஜாம்ப³வாந்
மத்⁴யே நீல ஸரோஜ கோமளருசிம் ராமம் ப⁴ஜே ஶ்யாமளம் ॥)

ஆபதா³மபஹர்தாரம் தா³தாரம் ஸர்வஸம்பதா³ம் ।
லோகாபி⁴ராமம் ஶ்ரீராமம் பூ⁴யோ பூ⁴யோ நமாம்யஹம் ॥ 28॥
த⁴ர்மாத்மா ஸத்யஸந்த⁴ஶ்ச ராமோ தா³ஶரதி²ர்யதி³ ।
பௌருஷேசாऽப்ரதித்³வந்த்³வ: ஶரைநம் ஜஹி ராவணிம் ॥ 29॥
தப:ஸ்வாத்⁴யாயநிரதம் தபஸ்வீ வாக்³விதா³ம் வரம் ।
நாரத³ம் பரிபப்ரச்ச² வால்மீகிர்முநிபுங்க³வம் ॥ 30॥
॥ ஶ்ரீரகு⁴நந்த³ந பரப்³ரஹ்மணே நம: ॥
॥ இதி ஶ்ரீமத்³ராமாயணபட²நோபக்ரமே அநுஸந்தே⁴யா: ஶ்லோகா:ஸமாப்தா: ॥

ஶ்ரீமத்³ராமாயணபாராயணஸமாபநக்ரம:

॥ ஶ்ரீமத்³ராமாயண பாராயணஸமாபநே அநுஸந்தே⁴யா: மங்க³ளஶ்லோகா: ॥
ஏவமேதத்புராவ்ரு’த்தமாக்²யாநம் ப⁴த்³ரமஸ்து வ: ।
ப்ரவ்யாஹரத விஸ்ரப்³த⁴ம் ப³லம் விஷ்ணோ: ப்ரவர்த⁴தாம் ॥ 1॥
லாப⁴ஸ்தேஷாம் ஜயஸ்தேஷாம் குதஸ்தேஷாம் பராப⁴வ: ।
யேஷாமிந்தீ³வரஶ்யாமோ ஹ்ரு’த³யே ஸுப்ரதிஷ்டி²த: ॥ 2॥
காலே வர்ஷது பர்ஜந்ய: ப்ரு’தி²வீ ஸஸ்யஶாலிநீ ।
தே³ஶோऽயம் க்ஷோப⁴ரஹிதோ ப்³ராஹ்மணா:ஸந்து நிர்ப⁴யா: ॥ 3॥
காவேரீவர்த⁴தாம் காலே காலே வர்ஷது வாஸவ: ।
ஶ்ரீரங்க³நாதோ² ஜயது ஶ்ரீரங்க³ஶ்ரீஶ்ச வர்த⁴தாம் ॥ 4॥
ஸ்வஸ்தி ப்ரஜாப்⁴ய: பரிபாலயந்தாம்

ந்யாய்யேந மார்கே³ண மஹீம் மஹீஶா: ।
கோ³ப்³ராஹ்மணேப்⁴ய: ஶுப⁴மஸ்து நித்யம்

லோகா:ஸமஸ்தா:ஸுகி²நோ ப⁴வந்து ॥ 5॥
(மங்க³ளம் ப⁴க³வாந் விஷ்ணு: மங்க³ளம் மது⁴ஸூத³ந: ।
மங்க³ளம் புண்ட³ரீகாக்ஷ: மங்க³ளம் க³ருட³த்⁴வஜ: ॥)

மங்க³ளம் கோஸலேந்த்³ராய மஹநீயகு³ணாப்³த⁴யே ।
சக்ரவர்திதநூஜாய ஸார்வபௌ⁴மாய மங்க³ளம் ॥ 6॥
வேத³வேதா³ந்தவேத்³யாய மேக⁴ஶ்யாமலமூர்தயே ।
பும்ஸாம் மோஹநரூபாய புண்யஶ்லோகாய மங்க³ளம் ॥ 7॥
விஶ்வாமித்ராந்தரங்கா³ய மிதி²லாநக³ரீபதே: ।
பா⁴க்³யாநாம் பரிபாகாய ப⁴வ்யரூபாய மங்க³ளம் ॥ 8॥
பித்ரு’ப⁴க்தாய ஸததம் ப்⁴ராத்ரு’பி: ⁴ ஸஹ ஸீதயா ।
நந்தி³தாகி²லலோகாய ராமப⁴த்³ராய மங்க³ளம் ॥ 10॥
த்யக்தஸாகேதவாஸாய சித்ரகூடவிஹாரிணே ।
ஸேவ்யாய ஸர்வயமிநாம் தீ⁴ரோதா³ராய மங்க³ளம் ॥ 10॥
ஸௌமித்ரிணா ச ஜாநக்யா சாபபா³ணாஸிதா⁴ரிணே ।
ஸம்ஸேவ்யாய ஸதா³ ப⁴க்த்யா ஸ்வாமிநே மம மங்க³ளம் ॥ 11॥
த³ண்ட³காரண்யவாஸாய க²ண்டி³தாமரஶத்ரவே ।
க்³ரு’த்⁴ரராஜாய ப⁴க்தாய முக்திதா³யாஸ்து மங்க³ளம் ॥ 12॥
ஸாத³ரம் ஶப³ரீத³த்தப²லமூலாபி⁴லாஷிணே ।
ஸௌலப்⁴யபரிபூர்ணாய ஸத்த்வோத்³ரிக்தாய மங்க³ளம் ॥ 13॥
ஹநுமத்ஸமவேதாய ஹரீஶாபீ⁴ஷ்டதா³யிநே ।
வாலிப்ரமத²நாயாஸ்து மஹாதீ⁴ராய மங்க³ளம் ॥ 14॥
ஶ்ரீமதே ரகு⁴வீராய ஸேதூல்லங்கி⁴தஸிந்த⁴வே ।
ஜிதராக்ஷஸராஜாய ரணதீ⁴ராய மங்க³ளம் ॥ 15॥
ஆஸாத்³ய நக³ரீம் தி³வ்யாம் அபி⁴ஷிக்தாய ஸீதயா ।
ராஜாதி⁴ராஜராஜாய ராமப⁴த்³ராய மங்க³ளம் ॥ 16॥
(விபீ⁴ஷணக்ரு’தே ப்ரீத்யா லங்காபீ⁴ஷ்ட ப்ரதா³யிநே ।

ஸர்வலோக ஶரண்யாய ஶ்ரீராக⁴வாய மங்க³ளம் ॥
ப்⁴ரஹ்மாதி³ தே³வஸேவ்யாய ப்⁴ரஹ்மண்யாய மஹாத்மநே ।
ஜாநகீ ப்ராணநாதா²ய ரகு⁴நாதா²ய மங்க³ளம் ॥)

மங்க³ளாஶாஸநபரை: மதா³சார்யபுரோக³மை: ।
ஸர்வைஶ்ச பூர்வைராசார்யை:ஸத்க்ரு’தாயாஸ்து மங்க³ளம் ॥ 17॥
காயேந வாசா மநஸேந்த்³ரியைர்வா

பு³த்³த்⁴யாऽऽத்மநா வா ப்ரக்ரு’தே:ஸ்வபா⁴வாத் ।
கரோமி யத்³யத் ஸகலம் பரஸ்மை

நாராயணாயேதி ஸமர்பயாமி ॥ 18॥
॥ இதி ஶ்ரீமத்³ராமாயண பாராயண ஸமாபநே அநுஸந்தே⁴யா:ஶ்லோகா:ஸமாப்தா: ॥

